
 

Reglur um gerð viðauka við fjárhagsáætlun hjá Grindavíkurbæ. 
  
Almennt um fjárhagsáætlun og viðauka    
   Bæjarráð semur drög að fjárhagsáætlun og viðaukum við hana og leggur fyrir bæjarstjórn, 
sbr. 35. gr. sveitarstjórnarlaga nr. 38 frá 2011. 
   Bæjarstjórn skal hafa tvær umræður, með a.m.k. tveggja vikna millibili, um 
fjárhagsáætlanir sveitarfélagsins, skv. 62. gr. sveitarstjórnarlaga.  Ákvæði þetta gildir þó 
ekki um samþykkt viðauka við fjárhagsáætlun en þar er miðað við eina umræðu í 
bæjarstjórn. 
   Fjárhagsáætlun hvers árs er bindandi ákvörðun bæjarstjórnar um fjárheimild ársins.  
   Ekki er heimilt að samþykkja ný útgjöld í rekstri eða til fjárfestingar, sem ekki er gert ráð 
fyrir í gildandi fjárhagsáætlun, nema jafnhliða sé samþykktur viðauki við fjárhagsáætlunina.  
   Leita skal fyrirfram samþykkis bæjarstjórnar vegna útgjalda og fjárfestingar umfram 
gildandi fjárhagsáætlun. Bæjarstjóri, sviðstjórar og forstöðumenn bera ábyrgð á því að 
fjárhagslyklar stofnana og deilda sem undir þá heyra, fari ekki fram úr fjárheimildum. 
Jafnframt bera þeir ábyrgð á að tillögur að viðauka séu gerðar og lagðar fyrir bæjarstjórn.  
   Forsenda samþykktar á viðauka er að fram komi hvernig hin nýju útgjöld verði 
fjármögnuð. Ef ákvörðun kallar á færslu milli liða þarf að liggja skýrt fyrir um hvaða liði 
fjárhagsáætlunar um ræðir svo bóka megi í viðauka.  
   Viðauka við fjárhagsáætlun skal ekki gera til að leiðrétta í fjárhagsáætlun, útgjöld í rekstri 
eða fjárfestingar, sem þegar hefur verið stofnað til. 
   Alltaf skal leitast við að finna svigrúm innan viðkomandi rekstrareiningar sem ráðstöfunin 
snertir áður en óskað er eftir gerð viðauka. 

Heimildir tilfærslu milli lykla innan rekstrareiningar án viðauka. 

   Launaliðir: Heimilt er að nýta afgang eins launaliðar á móti öðrum launalið svo fremi að 

ekki sé um breytingar á stöðu eða starfshlutafalli að ræða. Slíkar breytingar þurfa ætíð að 

fara fyrir bæjarráð. 

   Vöru- og þjónustukaup: Heimilt er að nýta afgang eins vöru- eða þjónustukaupalykils á 

móti öðrum vöru- eða þjónustukaupalykli svo fremi að samtala vöru- og þjónustukaupa fari 

ekki yfir samtals áætlun vöru- og þjónustukaupa. 

   Eignasjóður, sérregla vegna viðhalds húseigna. Heimilt er að nýta afgang viðhalds á einni 

húseign í viðhald á annarri húseign. 

Óheimilar tilfærslur 

   Ekki er heimilt að ráðstafa tekjum umfram áætlun án þess að samþykktur viðauki liggi 

fyrir. 

   Ekki er heimilt að nýta afgang styrktarlykla í annað án þess að samþykktur viðauki liggi 

fyrir.  

   Tilfærslur milli rekstrareininga eru óheimilar nema fyrir liggi samþykktur viðauki. 

   Fjárfestingaverkefni eru bundnir liðir og ekki er heimilt að nýta afgang eins verkefnis í 

annað verkefni nema fyrir liggi samþykktur viðauki. 

Beiðni um viðauka fyrir bæjarráð 

   Tillögu um viðauka við fjárhagsáætlun ársins ásamt minnisblaði þarf að leggja fyrir fund 

bæjarráðs til afgreiðslu. Í tillögunni/minnisblaðinu skal koma fram ástæða 

viðaukabeiðninnar og tillaga um það hvernig viðaukinn verði fjármagnaður. Viðkomandi 

forstöðumaður, í samráði við viðkomandi sviðsstjóra, leggur tillögu að viðauka fram. 

Viðkomandi sviðsstjóri stofnar mál í málaskrá og stillir fyrir bæjarráð með viðeigandi 

gögnum. 

   Gæta þarf að skýrt komi fram í bókun bæjarráðs um eðli breytinga, hver fjárhagslegu 



áhrifin eru og hvernig lagt sé til að viðaukanum sé mætt. Leggi bæjarráð til að frumdrögum 

viðaukans verði breytt skal koma skýrt fram í hverju breytingin felst. 

Viðauki fyrir bæjarstjórn 

   Þegar bæjarráð hefur samþykkt viðauka og vísað til bæjarstjórnar skal bæjarstjóri eða 

staðgengill, koma  viðaukanum og fylgigögnum til sviðsstjóra fjármála- og stjórnsýslusviðs. 

Sviðsstjóri fjármála- og stjórnsýslusviðs gefur viðaukanum númer og útbýr sérstakt yfirlit um 

fjárhagslegar ráðstafanir, í samræmi við reglugerð  nr. 1212/2015 um bókhald, fjárhagsáætlanir 

og ársreikninga sveitarfélaga, hafi það ekki nú þegar verið gert og stillir málið fyrir bæjarstjórn 

með þeim fylgigögnum sem viðaukanum skulu fylgja. 

Frágangur viðauka 

   Eftir samþykkt viðauka í bæjarstjórn er hann skráður í áætlunarkerfi Navision. Auk þess þarf 

að senda viðaukann til Eftirlitsnefndar með fjármálum sveitarfélaga og jafnframt þarf að skrá  

hann í vefgátt Hagstofunnar. 

 

Samþykkt í bæjarráði 16. júlí 2019 


